ВОВЕД
I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВЊЕ НА ЗАКОНОТ


Постојните важечки прописи кои ја регулираат идентификацијата и регистрацијата на животните во Република Македонија се пропишани во Закон за идентификација и регистрација на животните („Службен Весник на Реублика Македонија“ бр.95/12). Надлежноста за спроведување на Законот за идентификација и регистрација на животните ја има Агенцијата за храна и ветеринарство.


Постоечкиот Закон за идентификација и регистрација на животните воспоставува ситем на идентификација и регистрација кој ја унапредува и осовременува идентификација и рагистрација на животните како и одгледувалиштата и одгледувачите во Република Македонија. Со постоечкиот закон се воведува и либерализација на пазарот, односно овозможување на сите регистрирани ветеринарни друштва да вршат идентификација и регистрација на животните, доколку истите имаат склучено договор со одгледувачот на животните, односно самите одгледувачи да можат да вршат идентификација и регистрација доколку се во можност да ги исполнат условите од законот предвидени за неведената активност. На овој начин, оваа услуга од јавен интерес која досега ја вршеа само ветеринарни друштва избрани на тендер, ќе може да ја врши ветеринарно друштво по избор на одгледувачот на животните како и самите одгледувачи повторно во насока на поедноставување во постапката на идентификација и регистрација. 


Од усвојувањето на законот во 2012 нововоспоставениот ситем на идентификација и рагистрација на животните се покажа како поедноставен и поефикасен во однос на претходниот ситем и неговата поставеност. Со овој предлог на закон се прави остапка со која дополнително треба да се унапреди ефикасноста на новиот систем на идентификација и регистрација. Отстапката дозволу на одгледувачите кои живеат во региони на Република Македонија кои се тешко пристапни да ја исполнат обврската за идентификација и регисрација на животните под нивна одговорност преку одлагање на роковите за спроведување на системот. Ова овозможува системот да биде поефикасен во однос на реално потребните трошоци за негово спроведување. Законт во секој случај прецизно ја уредува предвидената отстапка со точно утврдени продолжени рокови, случаите кога оваа отстапка ќе може да се применува како и обврските на одгледувачите во однос на здравствената заштита на животните додека истите на бидат индетификувани. Согласно овој закон ќе се направи анализа на случаевите и одгледувачите за населените местата кои ќе можат да ја користат оваа за што ќе се води регистар од страна на Агенцијата. 

II. ЦЕЛИ, НАЧЕЛА И ОСНОВНИ РЕШЕНИЈА 

Овој закон има за цел да обезбеди поефикасно спроведување на системот за идентификација и регсирација на животните без да влијае на високото ниво на заштита на здравјето на животните како и луѓето.

Законот се заснова на следните начела: законитост, обезбедување на соодветен степен здравствена заштита на животните и на ветеринарното јавно здравство. 


Основни решенија на законот се воведување отстапка за одреднеи места во области на Република Македонија кои се тешко достапни заради намалување на реалните трошоци кои произлгуваат од спроведувањето на системот за идентификација и регисрација на жиотните.
III.ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА


За спроведување на овој закон не се предвидени финансиски средства од Буџетот на Република Македонија.

 IV. ПРОЦЕНА НА ФИНАНСИСКИ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИН НА НИВНО ОБЕЗБЕДУВАЊЕ КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ


Средствата за спроведување на овој закон се предвидени во Програмата за користење на средства за здравствена заштита на животните. Имплементацијата на овој закон нема да предизвика финасиски импликации во однос на апликацијата на ушни маркици и регистрацијата на животните во електронската база на податоци.

V. ПРЕГЛЕД НА РЕГУЛАТИВИ ОД ДРУГИ ПРАВНИ СИСТЕМИ И УСОГЛАСЕНОСТ НА ПРЕДЛОГОТ НА ЗАКОН СО ПРАВОТО НА ЕВРОПСКАТА УНИЈА

Предлог измената на Законот за идентификација и регистрација на животните преставува национално решение.

Предлог на закон за дополнување и изменување на Законот за идентификација и регистрација на животните
Член 1

Во Законот за идентификација и регистрација на животните („Службен весник на Република Македонија“ бр. 95/12) во членот 6 во ставот (2) по зборот „одобри“ се додаваат зборовите „за тешко достапни населени места (места со непристапни патишта, отсечени во одредни месеци заради временски услови или голема одалeченост) како и“.
Член 2

Во член 38 став (9) зборовите „тужба за поведување на управен спор пред надлежниот суд“ се заменуваат со зборовите „ жалба до Државната комисија за одлучување во втор степен во областа на нспекцискиот надзор и прекршочната постапка.
Член 3
Член 39 се брише.

Член 4

Во членнот 40 став (4) зборовите „платен налог“ се замануваат со зборовите „прекршочен платен налог“.

Во ставот (5) зборовите „платниот налог“ се заменуваат со зоровите „прекршочниот платен налог“. 

Во ставот (6) зборовите „платниот налог“ се заменуваат со зоровите „прекршочниот платен налог“.

Член 5
Овој закон влегува во сила осмиот ден од денот на објавувањето во “Службен весник на Република Македонија”.
ОБРАЗЛОЖЕНИЕ НА ПРЕДЛОГ ЗАКОНОТ ИЗМЕНУВАЊЕ И ДОПОЛНУВАЊЕ НА ЗАКОНОТ ЗА БЕЗБЕДНОСТ НА ХРАНА ЗА ЖИВОТНИ
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ


Основна цел на Предлог за дополнување на законот за идентификација и регистрација на животните е унапредување на постоечката регулатива во однос ефикасноста на системот за идентификација и регистрација на животните и намалување на трошоците на одгледувачите како и на овластените ветеринарни друштва за спроведување на системот за идентификација и регистрација на животните. Врз основа на направена анализа согласно дадените критериуми директорот на Агенцијата ќе има можност да дозволи отстапки во однос на роковите за идентификација и регисрација на животните за определени населени места. Доволените отстапки уредно ќе се ажурираат и за нив ќе се води регистар во кој за секое населено место ќе се дада рокови за спроведување на системот и мерки за здрвствена заштина на животните кои треба да се запазат заради остваруање на високо ниво на здрвствена заштита на луѓето и животните на целата територија на Република Македонија.
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ


Подобрена ефикасност на системот за идентификацијата и регистрацијата на животните кои се од јавен интерес и во надлежност и одговрност на државата.


Намалување на трошоците за спроведување на системот за идентификација и регистрација на животните без да биде загрозено здравјето на луѓето и животните.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА


Со предложениот Предлог на закон за дополнување на законот за идентификација и регистрација се врши унапредување на системот за индетификација и регистрација во однос на неговата ефикасност односно во однос на намалување на трошоците кои се на товар на одгледувачите и ветеринарните друштва за негово спроведување.
ТЕКСТ НА ОДРЕДБИТЕ ОД ЗАКОНОТ КОИ СЕ МЕНУВААТ

Член6

(1) Заради одржување или унапредување на нивото на заштита на луѓето и животните во Република Македонија, директорот на Агенцијата за храна и ветеринарство(во натамошниот текст: директорот на Агенцијата) може да донесе мерки на здравствена заштита на луѓето и животните, да пропише дополнителни услови, да објави листи или даде одобрение врз основа на критериумите и стандардите кои се применуваат во Европската унија, а кои се донесени врз основа на процена на можните ризици по здравјето на луѓето и животните и согласно со научни докази, по  спроведената постапка  од страна на Европската комисија  со која Комисјијата е овластена да постапува за работи кои се однесуваат на безбедност на храната и ветеринарната политика. 

(2) Директорот на Агенцијата може да одобри во случај на елементарни непогоди и вонредна состојба, да се продолжат роковите во однос на системот за идентификација и регистрација на животните пропишани со овој закон.
Член38

Прекршочен орган

(1) За прекршоците утврдени во членовите35 и36 од овој закон прекршочна постапка води и прекршочна санкција изрекува Агенцијата(во натамошниот текст: Прекршочниот орган). 

(2) Прекршочната постапка од ставот(1) на овој член пред Прекршочниот орган ја води Комисија за одлучување по прекршок(во натамошниот текст: Прекршочната комисија) формирана од страна на директорот на Агенцијата. 

(3) Прекршочната  комисија  е составена  од  овластени  службени лица  вработени  во Агенцијата од кои едно ја врши функцијата на претседател на Прекршочната комисија. 

(4) Прекршочната комисија е составена од три члена од кои: 

- двајца  дипломирани  правници  од  кои  еден  со  положен  правосуден  испит  со  пет години работно искуство во својата област и

- еден со висока стручна подготовка од областа на општествените науки со пет години работно искуство од својата област. 

(5) Прекршочната  комисија  се  избира  за  времетраење  од  три  години  со  право  на реизбор на членовите. 

(6) За претседател на Прекршочната комисија може да биде избран само дипломиран правник со положен правосуден испит. 

(7) Покрај членовите на Прекршочната комисија директорот на Агенцијата може да определи  секретар  на  Прекршочната  комисија  кој  врши  административни  работи  за Комисијата  и  заменици-членови  кои,  по  исклучок,  учествуваат  во  работата  на Прекршочната комисија во случај на отсуство на некој од членовите. 

(8) Прекршочната комисија донесува деловник за својата работа. 

(9)Против  решенијата  на  Прекршочната  комисија,  со  кои  се  изрекува  прекршочна санкција, може да се поднесе тужба за поведување на управен спор пред надлежниот суд. 

Член39

Работа на Прекршочната комисија

(1) Член на Прекршочната комисија може да се разреши: 

1) со истекот на времето за кое е именуван за член; 

2) по негово барање; 

3) со исполнување на условите за старосна пензија согласно со закон; 

4) ако му се утврди трајна неспособност; 

5) ако се утврди прекршување на прописите за водење на прекршочна постапка со

правосилна одлука; 

6) ако се утврди прекршување на прописите за водење на прекршочна постапка со

правосилна одлука; 

7) ако не ги исполнува условите и обврските кои произлегуваат од работењето во

Прекршочната комисија и

8) ако  не  пријавил  постоење  на  конфликт  на  интереси  за  случај  за  кој  решава

Прекршочната комисија. 

(2) Предлог за разрешување на член на Комисијата за случаите од ставот(1) точки3 до 8 на овој член поднесува претседателот на Прекршочната комисија до директорот на Агенцијата. 

(3) Разрешување на претседателот на Комисијата за случаите од ставот(1) точки3 до 8 на овој член го врши директорот на Агенцијата. 

(4) Прекршочната комисија има право да изведува докази и собира податоци кои се неопходни за утврдување на прекршокот, како и да врши други работи и да презема дејствија утврдени со овој закон, Законот за прекршоците и/или со друг закон. 

(5) Членовите на Прекршочната комисија се самостојни и независни во работата на Прекршочната комисија и одлучуваат врз основа на своето стручно знаење и самостојно убедување. 

(6) Прекршочната комисија работи во совет, а одлучува со мнозинство гласови од

вкупниот број членови. 

(7) Прекршочната комисија води единствена евиденција за прекршоците, изречените санкции и донесените одлуки. 

(8) Евиденцијата од ставот(6) на овој член особено содржи податоци за сторителот на прекршокот физичко лице, односно одговорно лице во правното лице- име и презиме,  матичен број на граѓанинот, адреса на живеење, за физичко лице- странец и бројот на патанат исправа. 

(9) Лични податоци од евиденцијата од ставот(6) на овој член се чуваат три години, 

сметано од денот на внесувањето. 

Член40

Порамнување

(1) За прекршоците во членовите35 и36 од овој закон официјалните ветеринари се

должни на сторителот на прекршокот да му предложат постапка за порамнување пред да поднесат барање за прекршочна постапка. 

(2)  Официјалниот  ветеринар  составува  записник  во  кој  се  забележуваат  битните елементи  на  прекршокот,  времето,  местото  и  начинот  на  сторување  на  прекршокот,  описот на дејствието на прекршокот и лицата затекнати на самото место. 

(3) Во записникот се определува начинот на кој ќе се отстранат штетните последици од прекршокот,  како  и  начинот  на  надминување  на  последиците  од  сторувањето  на прекршокот. 

(4)  Официјалниот  ветеринар  во  постапката  за  порамнување  на  сторителот  на

прекршокот му дава платен налог. 

(5) Се смета дека сторителот на прекршокот со потписот на приемот на платниот налог се согласува да ја плати глобата, и истото се забележува во записникот. 

(6) Кога како сторител на прекршок се јавува правно лице, записникот и платниот налог го потпишува службеното, односно одговорното лице кое се нашло на самото место при инспекцискиот надзор или друго службеното или одговорно лице кое изјавило дека има право да го потпише записникот и да го прими платниот налог. 

(7) Изјавата од ставот(6) на овој член се забележува во записникот. 

(8) Официјалните ветеринари се должни да водат евиденција за покренатите постапки за порамнување и за нивниот исход. 

(9) Евиденцијата од ставот(8) на овој член особено содржи податоци за сторителот на прекршокот- име и презиме, матичен број на граѓанинот, адреса на живеење, податоци за вработување, за физичко лице- странец и бројот на патната исправа и државјанство. 

(10) Личните податоци од евиденцијата од ставот(9) на овој член се чува три години,  сметано од денот на внесувањето. 

